
Tað góða hugskotið

Rógvi á Rógvu
Valevni fyri Tjóðveldi

Stuðla vit í nóg stóran mun 
teimum góðu hugskotunum, 
sum kunnu skapa verulig 
útlit fyri vinnulívi og mentan 
í høvuðsstaðnum?

Vit eiga eitt íverksetara­
hús í Klaksvík, ein gransk­
ingardepil í Havn og 
Vinnuframa. Hetta eru týdn­
ingarmiklir stovnar, ið geva 
samfelagnum nógv aftur. 
Men vinnulívið og mentanin 
í Havn fingu tvífalt gagn av 
hesum virksemi, um Tórs­
havnar Kommuna stuðlaði 
tí betur.

Vit kunnu læra av 
íslendingum
Reykjavík hevur Nýskøp­
unarmiðstøðvar Íslands. Her 

kunnu íbirtarar og smærri 
fyritøkur leita sær ráðgeving 
og fáa fíggjarligan og annan 
stuðul til at koma í gongd 
ella at troyta møguleikar 
uttan fyri landaoddarnar. 
Fyri at fáa mest burturúr 
førleikum og hentleikum  
hava íslendingar valt at sam­
skipa alt virksemið og leggja 
tað í ein stovn, ið hevur høv­
uðssæti í høvuðsstaðnum. 
Íslendingar hava eina sterka 
íverksetaramentan og hava 
sæð týdningin av at stuðla 
nýggjum vinnufremjandi 
hugskotum. Nýskøpunar­
miðstøðvar Íslands vekjur í 
hesum døgum ans í øðrum 
londum, tí stovnurin hevur 
verið dyggur gróðrarbotnur 

fyri nýggjum vinnum og 
arbeiðsplássum í Reykjavík 
og kring alt landið. 

Nýskapanar- og 
granskingarmiðdepil 
í Havn
Vinnuframi og Íverksetanar­
húsið hava fólk og førleikar, 
sum hava eitt ómissiligt 
virði fyri vøkstur og vælferð 
í hesum landi. Eg kann nevna 
Guðrun & Guðrun og Green 
IQ – hugskot, ið hava hepnast 
við stuðli og ráðgeving frá 
teimum. Vit eiga eisini aðrar 
týðandi stovnar og grunnar, 
sum veita framtakshugaðum 
stuðul. Í hesum tíðum, har 
almennir stovnar annahvørt 
verða avtiknir ella lagdir 

saman, áttu vit at sæð teir 
fjølbroyttu møguleikar, ið 
liggja í einum samstarvi 
millum tílíkar stovnar. Men 
hetta krevur íkast frá øllum 
pørtum. 

Havnin skal hava ein Ný­
skapanar- og granskingar­
miðdepil, sum kann kveikja 
framm nýggj hugskot og 
veita íbirtarum og smærri 
fyritøkum hølir, hentleikar 
og stuðul. Ein nýskapanar- 
og granskingarmiðdepil sum 
kann verða eitt vakstrarhús 
fyri vinnulív og mentan í 
Havn og gera Havnina til 
høvuðsstaðin, har fólk vilja 
búgva.

Stuðlið góða hugskotin­
um!

Brandur í Dali
valevni hjá Tjóðveldi til býráðsval í Tórshavn.

Hvat vil hatta øra nú, er tað 
helst onkur sum hugsar nú 
valevnislistin hjá Tjóðveld­
inum til býraðsvalið í havn er 
vorðin almennur! Tann tankin 
hevur eisini vent nakrar ferð 
í ovasti hædd hjá mær. Men 
svarið er rættiliga einfalt! Eg 
vil gjarna gera mun fyri áhuga­
mál sum eg brenni fyri, og 
mun kann eg bara gera um eg 
fái ávirkan, antin við at vera 
valdir í býaðið ella við at fáa so 
frætt av atkvøðum, at tey sum 

sita við valdið vita at tað er ein 
bólkur av borgarum sum hava 
nøkulunda somu meiningar og 
áhugamál sum eg. 

Eg vil gjarna vera røddin hjá 
teimum sum kanska hugsa um 
annað enn tað fínmentaða og 
harvið vísa á, at býráðspolitikur 
snýr seg um annað enn Tórsvøll, 
miðbýin, havnir og mentunar­
hús. Ikki tí, einki er galið við 
teimum málinum, men nógv 
eru sum berjast fyri júst hesum 
áhugamálum og helst hava vit 

eisini brúk fyri øðrum.
Hvat er tað so sum eg vil? 

Jú sum øll hini vil eg gjarna 
hava skattin niður, ókeypis 
barnagarðar, nýggjan ringveg, 
ítróttarhallir, 50 mtr., svimjihyl, 
ellisheim o.s.v. Men eg havi tó 
so gott jørðsamband at eg veit 
at hetta er órealisitiskt at gera 
alt í einum. Her skulu sjálvandi 
raðfestingar til. 

Uttan at gloyma børnini 
og tey eldru er hetta nøkur av 
teimum áhugamálum sum eg vil 

brúka mína orku uppá. Nýggja 
brúgvin um Sandá er sera 
umráðandi, verja og stimbra 
útbúgvingar og arbeiðspláss í 
Havnini, betri møguleikar fyri 
ítrótti á Argjum og vesturbýnum 
og ikki at gloyma betri um­
støður til hunda og rossafólk 
í suðurstreymoy. Hví eg haldi 
hesu mál eru umráðandi, og 
hvussu eg ítøkiliga vil arbeiða 
fyri hesum fari eg at koma 
nærri inn á seinni.

Eitt baðiland í Hoyvíks­
haganum við hita frá 
Fjarhitafelagnum. Tað 
er eitt sunt átak fyri 
børn, ung og gomul, 
sum eg ætli mær at seta 
á dagsskrá í Tórshavnar 
Býráð í komandi val­
skeiði

Okkara elskaða land 
bjóðar okkum nógv 
gott, men her er mangan 
myrkt og kalt ein stóran 
part av árinum, og tá er 
gott at kunna stinga seg 
niður í ein heitan pott 
ella á annan hátt stimbra 
likam og sál í einum 
fjálgum baðilandi. 

Høvuðsstaðurin eigur 
at leggja rygg til eitt tílíkt 
stað, sum verður eitt 
sunt og mennandi átak 
fyri allar aldursbólkar í 
Tórshavnar Kommunu 
og kring allar Føroyar. 
Her kunnu fólk røra 
seg og hvíla seg, alt 
eftir hvør tørvurin hjá 
tí einstaka er. Slíkt stað 
við wellness, venjingar­
miðstøð, gosbaði og heit­
um útipottum skapar 
trivnað.  

Ferðafólk fáa helst 
eisini nógv burtur úr 
einum baðilandi í Før­
oyum, har ein situr heitt 
og væl, meðan ódnin, 
sum kanska í fyrstu 
atløgu oyðilegði frídag­
arnar, leikar í uttan fyri 
rútarnar. Ella tey hætta 
sær at royna heita pott­
in uttandura, meðan 
illveður og kuldi hava 
ræðið á teimum oman 
fyri heita vatnið.

Eitt baðiland í Hoy­
víkshaganum er eitt av 
mínum politisku mál­
um komandi fýra árini. 
Tað eru bæði pláss og 
møguleikar at knýta 
baðilandið upp í fjarhita­
leiðingina í Hoyvíkini.  
Helst skuldi tað ligið við 
Karlamagnusarbreyt, 
har  einki er til hindurs 
fyri at taka eini tvey ella 
trý av stóru stykkjunum 
til endamálið. Fjarhita­
leiðingin rennur beint 
ígjøgnum økið, so tað er 

skjótt at binda hesa frí­
tíðarperlu í heita vatn­
ið.

50 metra hylurin í 
Gundadali fer avstað við 
restini av økinum har,  
so pláss verður ikki fyri 
einum baðilandi afturat 
verandi svimjihøll, sum 
hevur tænt okkum so 
sera væl í 30 ár. Tí meti 
eg, at baðilandið eigur at 
verða bygt í Hoyvík. 

Býráðið hevur av­
gjørt, at alt økið við 
Karlamagnusarbreyt 
fyrst og fremst skal 
brúkast til handil, vinnu 
og bústaðir. Men tá høv­
uðsyvirskriftin fyri øll­
um virkseminum í um­
ráðnum er trivnaður, 
so eigur einki at vera 
til hindurs fyri, at 
kommunan setir eini 
tvey ella trý stykki av 
til eitt baðiland har. 
Bæði fótbóltsvøllur og 
svimjihøll eru longu 
staðsett við Karla­
magnusarbreyt, og tí átti 
eingin stórvegis politisk 
ósemja – annað enn 
møguligt snævurskygni 
– at steðga slíkari ætlan.

Eg rokni við, at áhug­
in er stórur fyri hesum 
átaki bæði kommunalt 
og privat, og veljarin skal 
vita, at eg arbeiði miðvíst 
fyri hesum máli.

Tú finnur meira frá 
mær á 
www.bogiandreasen.fo 

Eg taki fegin við 
avbjóðingini at 
umsita tína atkvøðu í 
Tórshavnar Kommunu 
næstu fýra árini. Mítt 
yvirskipaða mál er 
at skapa trivnað og 
vøkstur, soleiðis at 
borgarar í Tórshavnar 
Kommunu hava bestu 
korini bæði til arbeiðis 
og í frítíðini. Eg fari 
virkisfýsin og miðvíst 
til verka við einum 
jaligum hugburði, og 
tískil leggi eg nógva 
orku í at røkka settum 
málum.
www.bogiandreasen.fo

Baðiland byggj­
ast í komandi 
valskeiði

kommunuval 2012

Bogi Andreasen

Ikki bara fínmentan og 
Tórsvøllur á skránni

Tinghúsið á Hjalla verjir umhvørvið

Elin Lindenskov
forkvinna í Heilsu og umhvørvisnevndini 
í Tórshavnar kommunu

Umhvørvið verður høgt rað­
fest í Tórshavnar kommunu. 
Í 2008 fóru vit í skipað sam­
starv við Dugna við tí enda­
málið at minka um nøgdirnar 
av burturkasti og endurnýta 
sum mest í kommununi.

Fyrsta stig var at seta á 
stovn endurnýtsluhandilin 
“Tinghúsið á Hjalla”, sum lat 
upp í umhvørvisvikuni 2008. 

Kommunan letur hølini til 
handilin og pláss til bingjuna, 
har fólk kunna lata vørur til 
endurnýtsluhandilin.

Síðani handilin lat upp, 
eru umleið 1000 tons av vøru 
farin av Brennistøðini til 
handilin.

Í løtuni koyrir ein roynd-
arverkætlan har fólka frá 
Dugna skilja teldur sund­

ur fyri at sleppa undan 
óneyðugum flutningi og eyka 
kostnaði fyri burturbeining 
hjá Kommunukemi í Dan­
mark.

Nú verður tað brent, sum 
kann brennast í Føroyum. Og 
metall-lutirnir verða skyldir, 
soleiðis at tað, sum kann 
verða endurnýtt, verður end­
urnýtt.

Tað starvast fimm fyri­
tíðarpensionistar og eitt 
starvsfólk í Tinghúsinum á 
Hjalla. Peningurin, sum kemur 
inn fyri søluna, fer til arbeiðið 
hjá Dugna. Altso til at hjálpa 
fólki við førleikamenning. 
Eg vil framvegis virka fyri 
øktari endurnýtslu býnum og 
umhvørvinum at frama.


